ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՐՏԻ 4-Ի N 318-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

 
1. Իրավական ակտի անհրաժեշտությունը (նպատակը)
«Հայաստանի Հանրապետության կառավարության 2004 թվականի մարտի 4-ի N   318-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման անհրաժեշտությունը պայմանավորված է իրավական գործընթացների ներդաշնակեցմամբ:
1.1. Կարգավորման հարաբերությունների ներկա վիճակը և առկա խնդիրները

1) Ներկայում, Հայաստանի Հանրապետության կառավարության 2004 թվականի մարտի 4-ի «Պետության կողմից երաշխավորված անվճար և արտոնյալ պայմաններով բժշկական օգնության և սպասարկման մասին» N 318-Ն որոշման N 2 հավելվածի 8-րդ կետի համաձայն՝ Հայաստանի Հանրապետության կառավարության կողմից հաստատված եռամսյակային համամասնությունների շրջանակներում առանձին ծրագրերով նախատեսվում է կանխավճար՝ առավելագույնը պայմանագրային գումարի 13 տոկոսի չափով (բացառությամբ պայմանագրային գումարով բյուջեի չսահմանափակման սկզբունքով իրականացվող ծրագրերի): Սկսած տվյալ տարվա մարտ ամսվանից՝ բժշկական կազմակերպությունները ֆինանսավորվում են նախորդ հաշվետու ժամանակահատվածում փաստացի կատարված աշխատանքների ծավալի չափով, սակայն ոչ ավելի, քան պայմանագրերով սահմանված ֆինանսավորման չափաքանակները: 
Սակայն, պայմանավորված Էլեկտրոնային առողջապահական համակարգի ներդրմամբ և պետական պատվերի տեղադրման գործընթացի պարզեցմամբ՝ հնարավորություն է ստեղծվել պետության կողմից երաշխավորված անվճար և արտոնյալ պայմաններով բժշկական ծառայությունների մատուցման մասին պայմանագրերը կնքել և բժշկական կազմակերպությունների ֆինանսավորումն իրականացնել՝ առանց կանխավճարի տրամադրման, քանի որ հաջորդ տարվա համար պայմանագրերի կնքման գործընթացն ավարտվում է մինչև  տվյալ տարին սկսելը և անհրաժեշտ փաստաթղթերի փաթեթը լինում է ամբողջական:
Ուստի, բժշկական կազմակերպությունների ֆինանսավորումն իրականացվում է՝ հիմք ընդունելով Հայաստանի Հանրապետության կառավարության 2004 թվականի մարտի 4-ի «Պետության կողմից երաշխավորված անվճար և արտոնյալ պայմաններով բժշկական օգնության և սպասարկման մասին» N 318-Ն որոշումը, ըստ որի՝ Հայաստանի Հանրապետության քաղաքացիների համար պետության կողմից երաշխավորված անվճար և արտոնյալ պայմաններով բժշկական ծառայությունների մատուցման մասին պայմանագիր կնքած կազմակերպությունների կողմից Հայաստանի Հանրապետության պետական բյուջեի «Առողջապահություն» բաժնի առանձին ծրագրերի շրջանակներում մատուցված ծառայությունների դիմաց ֆինանսական փոխհատուցումն իրականացվում է փաստացի կատարված աշխատանքների ծավալին համապատասխան, սակայն ոչ ավելի, քան տվյալ ծրագրի համար Հայաստանի Հանրապետության պետական բյուջեով սահմանված տարեկան գումարը:
2) Որոշման N 2 հավելվածի I-1՝ «2020 թվականին նոր կորոնավիրուսի (COVID-19) համավարակի ժամանակ «Երեխաներին բժշկական օգնության ծառայություն», «Սոցիալապես անապահով և հատուկ խմբերում ընդգրկվածների բժշկական օգնության ծառայություններ», «Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ» ծրագրերով բժշկական կազմակերպությունների ֆինանսավորման առանձնահատկությունները» գլուխը ուժը կորցրած ճանաչելը պայմանավորված է այն հանգամանքով, որ 2020 թվականին նոր կորոնավիրուսի (COVID-19) համավարակի ժամանակ բժշկական կազմակերպությունների ֆինանսավորման առանձնահատկությունները նախատեսված են 2020 թվականի ապրիլ ամսվանից մինչև նոր կորոնավիրուսի (COVID-19) համավարակի ավարտը, սակայն ոչ ուշ, քան 2020 թվականի հունիս ամիսը ներառյալ:
3) Նախագծի 1-ին կետի 3-4-րդ ենթակետերով նախատեսված լրացումները կրում են տեխնիկական բնույթ, որով որոշման N 11 հավելվածի N 2 Ձևում ավելացվել են ՀՀ կառավարության 2008 թվականի մարտի 27-ի թիվ 276-Ն որոշմամբ հաստատված՝ բժշկական օգնության և սպասարկման տեսակների ցանկում առկա վերականգնողական և վերարտադրողաբանական (ռեպրոդուկտոլոգիական) տեսակները:
 
2. Կարգավորման առարկան
[bookmark: _GoBack]Ներկայացվող նախագծով առաջարկվում է Հայաստանի Հանրապետության կառավարության կողմից հաստատված եռամսյակային համամասնությունների շրջանակներում առանձին ծրագրերով կանխավճարի տրամադրման սկզբունքը հանել և ֆինանսավորումն իրականացնել փաստացի կատարված աշխատանքների ծավալին համապատասխան, ինչպես նաև պետական պատվերի տեղադրման հայտերում բաց մնացած բժշկական օգնության և սպասարկման տեսակների տողերը շտկել:

 
3. Իրավական ակտի կիրառման դեպքում ակնկալվող արդյունքը
Նախագիծն ընդունվելու դեպքում կկարգավորվեն բժշկական կազմակերպությունների ֆինանսավորման հետ կապված հարաբերությունները, ինչպես նաև պետական պատվերի տեղադրման հայտերում առկա տեխնիկական խնդիրները:
